
Ibn Hajar al-Haythami

Ibn Hajar al-Haythami

Syaikhul Fagih Al-Muhaddis Ahmad Syihabuddin lbnu Hajar Al. Haitsami Al-Makki
dalam kitab beliau Al-Fatawa Al-Haditsiyyah menyebut: “Sebelum seseorang salik
sampai ke pengetahuan ini maka lebih baik baginya sentiasa melakukan apa yang
disuruh oleh gurunya, iaitu guru yang menghimpunkan di antara syariat dan
hakikat. Ini kerana guru-guru itu adalah tabib yang hebat. Maka dengan makrifah
dzaugiyyah serta hikmah rabbaniyyah, dia memberikan kepada setiap tubuh dan
jiwa apa yang difikirkan sesuai untuk menyembuhkannya serta baik untuk menjadi

santapannya.”



Fakhr al-Din al-Razi

Fakhr al-Din al-Razi

Berkata Imam Fakhruddin Ar-Razi dalam Tafsirnya yang masyhur ketika mentafsirkan surah Al-Fatihah; "Bab
ketiga pada menyatakan rahsia-rahsia akal yang diambil pengajaran daripada surah Al-Fatihah. Padanya

terdapat beberapa noktah...

Noktah Ketiga: Sesetengah orang berkata; Sesungguhnya bila seseorang berkata: (aiwell Ll yall Uaal) dia tidak
hanya terhenti di situ sahaja bahkan mereka membaca: (rele Crexdl (Al Ll ya) Ini menunjukkan bahawa
seseorang tidak mempunyai jalan untuk sampai ke magam-magam hidayah dan mukasyafah kecuali apabila
dia mengikuti syeikh yang menunjukkan jalan yang betul serta menjauhkannya daripada situasi yang silap lagi
menyesatkan. Perkara sedemikian kerana kekurangan telah menyebelahi makhluk. Akal tidak cukup untuk
memperolehi kebenaran dan membezakan antara yang benar dengan yang salah. Di sana perlu kepada orang
yang kamil untuk diikuti oleh orang yang tidak sempurna sehingga akal orang yang tidak sempurna menjadi
kuat dengan cahaya akal orang yang kamil. Ketika itu dia akan sampai ke tingkat kebahagiaan serta tangga

kesempurnaan.”



Ibrahim al-Bayjuri

Ibrahim al-Bayjuri

Berkata Syeikhul Islam Syeikh Ibrahim Al-Bajuri As-Syafie ketika beliau menghuraikan kalam Syeikh Ibrahim Al-

Laganiiaitu pengarang Jauharah At-Tauhid:
Jadilah kamu seperti makhluk yang terpilih Kerana orang yang berakal sentiasa mengikuti kebenaran.

"Maksudnya, hendaklah kamu bersifat dengan akhlak seperti akhlak yang ada pada makhluk yang terpilih.
Sehinggalah beliau berkata: Bermujahadah dengan bimbingan syeikh yang arif adalah lebih bermanfaat
kerana mereka ada menyebut; Hal perilaku seseorang lelaki terhadap seribu lelaki itu lebih memberi manfaat
berbanding kata-kata seribu lelaki terhadap seorang lelaki. Oleh itu selayaknya bagi seseorang itu melazimi
syeikh yang arif mengenai al-Quran dan Sunnah. Sebelum berguru dia hendaklah membuat pertimbangan
terlebih dahulu. Sekiranya didapati syeikh tadi mengikut pegangan al-Quran dan Sunnah maka lazimilah dan
beradablah dengan beliau mudah-mudahan kamu mendapat manfaat daripada tingkahlaku mereka kerana

kejernihan batinnya. Dan Allah jualah pemimpin hidayahNya”.



Ibn Abi Jamrah

Ibn Abi Jamrah

Imam Hafiz Muhaddis yang wara' Abu Muhammad Abdullah bin Abi Jamrah Al-Azadi Al-Andalusi

menghuraikan hadis Rasulullah SAW iaitu hadis yang berbunyi:

“Daripada Abdullah bin Umar ra huma, beliau berkata: Seorang lelaki telah datang berjumpa Nabi SAW lalu
meminta izin untuk berjihad. Maka baginda bertanya: Adakah kedua ibubapamu masih hidup? Jawabnya: Ya.

Baginda bersabda: Maka terhadap keduanya, bermujahadahlah kamu. ”

Selepas menghuraikannya, beliau menerangkan sepuluh aspek mengenai hadis tersebut. Dalam aspek ke
sepuluh beliau berkata: "Pada hadis tersebut ada dalil yang menunjukkan bahawa di dalam bersuluk dan
bermujahadah adalah sunat dilakukan mengikut bimbingan orang yang arif terhadap perkara itu. Dia
menunjukkan kepada perkara yang lebih baik dan lebih tepat terhadap keadaan seseorang salik. Ini kerana
apabila sahabat ra yang bertanya tadi ingin keluar ke medan jihad, beliau tidak mengikut pendapat sendiri
sehinggalah beliau meminta pendapat orang yang lebih tahu dan lebih arif daripadanya. Ini berlaku terhadap

jihad kecil maka bagaimana pula keadaannya terhadap jihad yang lebih besar?"



Ibn Qayyim al-Jauziyyah

Ibn Qayyim al-Jauziyyah

Al-Hafiz Abu Abdullah Muhammad, lebih masyhur dengan gelaran Ibnu Qayyim berkata: "Apabila
seseorang hamba ingin mengikuti seseorang maka hendaklah dia memerhatikan sama ada orang
yang ingin diikuti itu terdiri dari golongan ahli zikir atau dari golongan yang lalai?. Adakah yang
menjadi hakim terhadap dirinya itu hawa nafsu ataupun al-Quran? Apabila hawa nafsu yang
menjadi hakim kepada dirinya maka dia termasuk dalam golongan yang lalai dan urusannya itu
melampaui batas. Sehinggalah kepada kata-kata beliau yang berbunyi; Seeloknya seseorang itu
melihat siapa syeikhnya serta contoh ikutannya, juga kepada pengikut- pengikutnya. Sekiranya
perlakuannya sama sahaja maka jauhkanlah diri daripadanya. Sekiranya didapati dia sentiasa
berzikir mengingati Allah serta mengikuti sunnah, ternyata urusannya tidak melampaui batas,

bahkan dia seorang yang bersungguh-sungguh dalam urusannya maka berpegang teguhlah".



‘Abd al-Wahid bin ‘Ashur

‘Abd al-Wahid bin ‘Ashur

Berkata Al-Fakih Al-Maliki Abdul Wahid Ibnu 'Asyir dalam manzumah akidah dan ibadah, fegah Maliki yang bernama; Al-
Mursyidul Ma'in sebagai menjelaskan kemestian bersuhbah dengan syeikh yang mursyid. Perhatikan apa yang diperolehi

dari kata-kata yang cukup baik dan indah ini;

Dia bersuhbah dengan guru yang mengetahui jalan. Mengawasi perjalanan dari kebinasaan. Apabila melihatnya

teringatkan Allah. Menyampaikan hamba kepada Tuhannya.

Menghitung diri di atas setiap nafas. Menimbang lintasan hati dengan qisthas. Menjaga yang fardhu sebagai modal. Yang

sunat sebagai untung turut menyusul.

Banyak berzikir dengan kejernihan hatinya. Memohon pertolongan dalam semua perkara dengan Tuhannya. Berjihad

melawan nafsu kerana Tuhan seluruh alam. Menghiasi diri dengan yakin sebagai magam.

Ketika itu dia menjadi arif. Dengan Allah dia bebas dan tiada selain Allah di hatinya. Allah sayang kepadanya dan

memilihnya. Ke hadrat qudus Dia mengambilnya.



‘Abd al-Wahid bin ‘Ashur

‘Abd al-Wahid bin ‘Ashur

Berkata penghurai manzumabh ini iaitu Syeikh Muhammad bin Yusuf yang lebih dikenali sebagai Al-Kaafi dalam
kitabnya An-Nurul Mubin 'Ala Al-Mursyidil Ma'in: "Sesungguhnya di antara hasil yang diperolehi dari
bersuhbah dengan syeikh suluk ialah dia mengingatkan muridnya kepada Allah SWT, iaitu apabila murid
melihat syeikh dengan kehebatan yang diberikan oleh Allah kepadanya maka ia menjadi sebab yang kuat bagi
dirinya untuk mengingati Tuhan. Saksi kepada perkara tersebut ialah hadis yang dikeluarkan oleh Al-Hakim

daripada Anas ra:

Daripada Anas ra katanya, bersabda Rasulullah SAW: Sebaik-baik kamu ialah apabila mereka melihat kamu

mereka akan mengingati Allah Ta'ala.

Di antara faedah bersuhbah dengan syeikh salik juga ialah syeikh menyampaikan seseorang hamba kepada
Tuhannya iaitu dengan sebab dia menunjukkan murid tentang keaiban diri murid tersebut, menasihatinya

supaya lari daripada yang selain Allah dan menuju kepadaNya SWT.



‘Abd al-Wahid bin ‘Ashur

Syeikh tidak beranggapan bahawa dirinya sendiri adalah makhluk yang boleh memberi manfaat dan
mudharat. Dia juga tidak mengharapkan makhluk dalam menolak bala dan mendatangkan manfaat. Bahkan
dia yakin semua pertukaran dan urusan dalam gerak dan diam itu adalah bagi Allah Ta'ala. Inilah yang

dimaksudkan dengan sampai atau wusul kepada Allah Ta'ala.

Kepentingan atau faedah syeikh kepada murid ialah menjelaskan keaiban yang memutuskan murid daripada
makrifatullah. Syeikh menyifatkan penyakit-penyakit kepadanya dan memberinya ubat. Perkara ini tidak akan
sempurna kecuali terhadap murid yang jujur yang menyerahkan kunci dirinya kepada syeikh. Dia
membiasakan dirinya supaya tidak menyembunyikan sesuatu lintasan atau khawatir kepada syeikhnya.
Sekiranya dia menyembunyikannya walaupun satu perkara maka dia tidak akan mendapat manfaat daripada

syeikh buat selama-lamanya".



Al-Tayyibi, Pengarang

Al-Tayyibi, Pengarang

Berkata Imam At-Thoyyibi pengarang Hasyiah Al-Kasysyaf. "Tidak sepatutnya bagi orang yang alim itu,
walaupun ilmunya melimpah ruah sehinggakan mampu manjadi yang terunggul di zamannya merasa cukup
dengan apa yang diketahuinya. Walaubagaimana tinggi sekalipun wajib baginya berjumpa dengan ahli thoriq
agar mereka memandu ke jalan yang lurus. Batin mereka terlalu suci sehinggakan mereka termasuk dari
kalangan orang yang Al-Haq berbicara dalam sarair mereka. Dia seorang yang bebas daripada segala
kekotoran dan jauh dari kekeruhan hawa nafsu serta kehendak nafsu ammarah yang menyuruh melakukan
kejahatan.Sehingga hatinya bersedia menerima limpahan ilmu laduni dan mengambil cahaya daripada cahaya

kenabian.

Menurut kebiasaan, perkara ini memang sukar melainkan jika ditempuhi melalui bimbingan syeikh yang kamil,
yang mengetahui kaedah-kaedah mengubati penyakit jiwa dan hati, menyucikannya dari najis maknawi serta
mengetahui kebijaksanaan bermuamalat dengan penyakit tadi termasuk secara ilmu dan juga dzauqi. la

bertujuan mengeluarkannya dari kebodohan nafsu ammarah bissu serta kotoran-kotoran yang terselindung.



Al-Tayyibi, Pengarang

Sesungguhnya ahli tharig telah bersepakat bahawa wajib bagi manusia mengambil guru atau syeikh untuk
dirinya. Memandunya sehingga hilang sifat-sifat yang menghalang kefahaman tentang hadhrat llahiyyah
daripada masuk ke dalam hatinya. Selain itu, ia juga bertujuan mengesahkan kehadiran hati serta khusyu'
dalam semua amal ibadat. la termasuk dalam bab 'apa yang tidak sempurna yang wajib kecuali dengan

melakukannya maka melakukan perkara itu dikira wajib'.

Tanpa diragui bahawa mengubati penyakit batin adalah wajib maka menjadi kewajipan ke atas setiap orang
yang mempunyai penyakit mencari syeikh yang mampu mengeluarkannya daripada perkara yang tidak
mampu dihindarinya. Seandainya tidak terdapat syeikh di tempatnya atau di negerinya, dia wajib bermusafir

mencari guru mursyid".



Pandangan Ulama Tasawuf



Abu Hamid al-Ghazali

Abu Hamid al-Ghazali

Imam Hujjatul Islam rahi berkata: "Menyertai ahli sufi adalah fardhu ain kerana seseorang itu tidak sunyi daripada keaiban

dan penyakit, kecuali anbiya' 'alaihimussalam".66

Beliau berkata: "Pada mulanya aku mengingkari keadaan orang- orang soleh serta kedudukan orang arifin sehinggalah aku
bersuhbah dengan syeikhku iaitu Yusuf An-Nassaj. Beliau sentiasa menggilapku dengan mujahadah sehingga aku
memperolehi warid, lalu aku melihat Allah SWT Ta'ala di dalam tidur. Allah berkata kepadaku: "Wahai Abu Hamid!
Tinggalkan kesibukan hatimu dan bersuhbahlah dengan kaum yang Aku jadikan mereka di bumiKu sebagai tempat Aku
memandang. Mereka adalah orang yang menjual dunia dan akhirat demi cintaku". Aku berkata: "Demi keagunganMu aku
tidak akan mengecapinya jika Engkau tidak memberikan diriku dengan ketenangan berbaik sangka terhadap mereka". Allah
berfirman: "Sesungguhnya Aku telah lakukan perkara tersebut. Pemutus di antara kamu dan mereka ialah kesibukanmu
mencintai dunia. Maka keluarlah daripadanya dengan pilihanmu sendiri sebelum kamu keluar dalam keadaan terhina.
Sesungguhnya telahKu limpahkan cahaya dari samping qudusKu". Tiba-tiba dalam keadaan gembira aku terjaga dari tidur.
Selepas itu aku pergi berjumpa dengan syeikhku Yusuf An-Nassaj - lalu aku ceritakan mimpiku, beliau tersenyum sambil
berkata: "Wahai Abu Hamid! Ini adalah - bentangan kami yang lahir pada permulaannya, bahkan sekiranya kamu bersuhbah

denganku nescaya basirahmu akan memperolehi pertolongan dan bantuan... sehingga akhir kata-kata beliau".



Abu Hamid al-Ghazali

Abu Hamid al-Ghazali

Di antara perkara yang wajib bagi ahli suluk - yang menjalani jalan akhirat - jalan kebenaran ialah dia
hendaklah mempunyai mursyid murabbi bertujuan memandunya ke jalan yang lurus, menghilangkan tabiat
keji dan menggantikannya dengan akhlak yang terpuji. Makna tarbiyyah ialah seorang murabbi hendaklah
menjadi seperti pekebun yang menjaga tanaman. Sebaik sahaja melihat penghalang atau pokok lain yang
boleh merosakkan tanaman tersebut, dia akan mencabut dan mencampakkannya ke tepi. Dia sentiasa
menyiramnya sehingga subur dan terjaga. Semuanya bertujuan untuk menjadikan tanaman tadi lebih baik
daripada yang lain. Apabila kamu yakin bahawa tanaman perlu kepada penjaga, maka kamu juga tanpa ragu-
ragu perlu yakin bahawa mursyid itu perlu bagi setiap salik. Ini adalah kerana Allah SWT mengutuskan rasul-
rasul as sebagai pemandu kepada makhluk serta menunjukkan mereka jalan yang lurus. Sebelum kewafatan
baginda Al-Mustafa as ke alam akhirat, baginda telah menjadikan Khulafa' Ar-Rasyidin sebagai pengganti
untuk memimpin serta menunjukkan makhluk ke jalan Allah. Begitulah seterusnya sehingga ke hari kiamat.

Maka ahli suluk sememangnya perlu kepada mursyid



Abu Hamid al-Ghazali

Abu Hamid al-Ghazali

Di antara kata-kata beliau: "Tidak syak lagi bahawa murid berhajat kepada syeikh
untuk diteladani supaya dia menunjukkannya jalan yang lurus. Sesungguhnya jalan
agama itu sukar sedangkan jalan syaitan itu banyak lagi nyata. Tanpa diragui,
barangsiapa yang tidak dipimpin oleh syeikh, syaitan akan memandu mereka ke
jalannya. Sesiapa yang melalui jalan lembah yang membinasakan tanpa
berwaspada sesungguhnya dia membahayakan diri sendiri dan membinasakannya.
Dia akan duduk bersendirian umpama pokok yang tumbuh sendiri tanpa ditanam
yang sekejap sahaja akan kering dan layu. Sekalipun mampu hidup buat seketika
dan berdaun, dia tidak akan mengeluarkan buah. Oleh itu tempat bergantung

murid ialah syeikhnya maka berpegang teguhlah kepadanya".



Abu Hamid al-Ghazali

Abu Hamid al-Ghazali

Imam Al-Ghazali juga berkata: "Sesungguhnya apabila Allah 'Azzawajalla menginginkan kebaikan kepada
seseorang hamba, Dia akan memperlihatkan hamba tersebut tentang keaiban dirinya sendiri. Sesiapa yang
kuat basirahnya, keaiban tidak akan tersembunyi kepada dirinya. Apabila dia mengenali keaiban, dia akan
mudah mengubatinya. Akan tetapi kebanyakan manusia jahil tentang keaiban diri mereka. Semut di seberang
laut jelas kelihatan sedangkan gajah di depan mata tak nampak. Sesiapa yang ingin tahu keaiban diri

hendaklah dia melalui empat cara iaitu:-

1. Hendaklah bertemu syeikh yang mengetahui keaiban jiwa
2. Mengetahui dan mahir tentang perkara-perkara kecil yang membinasakan
3. Menjadi hakim terhadap diri murid

4. Mengikuti isyarat syeikh dalam bermujahadah melawan nafsu.

Beginilah keadaan murid bersama syeikhnya dan pelajar bersama gurunya. Syeikh dan guru memberitahu

tentang keaiban diri anak muridnya serta jalan mengubati keaiban tadi... sehingga akhir



SYARAT-SYARAT GURU MURSYID

Seseorang mursyid mestilah memiliki empat syarat. la bertujuan

supaya dia mampu memberi petunjuk kepada orang lain. Syarat

tersebut ialah:

1. Alim dalam fardhu ain

2. Arif billah

3. Mempunyai ilmu dan pengalaman tentang jalan penyucian jiwa
serta cara mendidiknya.

4. Mendapat keizinan daripada syeikhnya untuk memberi tuirsyad.



Penjelasan 4 Syarat Guru Mursyid

Penjelasan 4 Syarat Guru Mursyid

Syarat Pertama:

Seseorang mursyid mestilah mengetahui perkara-perkara fardhu ain seperti
hukum hakam sembahyang, puasa dan zakat sekiranya dia seorang yang
mempunyai harta yang cukup nisab, juga hukum- hukum muamalat dan jual beli
sekiranya dia seorang peniaga serta banyak lagi perkara lain yang termasuk dalam
fardhu ain. Mursyid juga hendaklah seorang yang alim tentang akidah tauhid Ahli
Sunnah Wal Jamaah. Mengetahui apa yang wajib, apa yang harus dan apa yang
mustahil bagi Allah SWT secara ringkas dan juga terperinci. Begitu juga terhadap

para rasul 'alaihimushshalatu wassalam dan seluruh rukun Iman.



Penjelasan 4 Syarat Guru Mursyid

Penjelasan 4 Syarat Guru Mursyid

Syarat Kedua:

Setelah mengetahui akidah secara ilmiah dan dirayah, sepatutnya seorang mursyid
itu hendaklah benar-benar mantap tentang akidah scorial Sunnah secara amali
dan dzaugi sehingga hati dan rohnya Ahli Sunnahyaksikan kesahihannya, Menyakit
satu pada zatNya, satu pada sifatNya dan satu pada perbuatanNya. Mengetahui
tentang hadhrat nama-nama Allah Ta'ala secara draug dan syuhud serta
mengembalikannya kepada hadhrat yang menghimpunkan segalanya. Hadhrat
yang berbilang-bilang itu tidak menjadi kesamaran kepadanya kerana berbilang-

bilang hadhrat tidak menunjukkan kepada berbilang-bilangnya zat.



Penjelasan 4 Syarat Guru Mursyid

Penjelasan 4 Syarat Guru Mursyid

Syarat ketiga:

Dia mestilah seorang yang telah menyucikan dirinya melalui murabbi mursyid,
mempunyai pengalaman tentang martabat- martabat nafsu atau penyakit serta
waswasnya. Arif tentang taktik serta tipudaya syaitan, mengetahui perkara-perkara
membinasakan yang terdapat pada setiap peringkat perjalanan. Juga mengetahui
jalan-jalan untuk mengubati setiap perkara tersebut mengikut kesesuaian keadaan

seseorang individu serta kedudukannya.



Penjelasan 4 Syarat Guru Mursyid

Penjelasan 4 Syarat Guru Mursyid

Mursyid mestilah seorang yang telah diijazahkan oleh syeikhnya untuk mentarbiyyah dan untuk sair. Sesiapa yang mendakwa dengan sesuatu
ilmu sedangkan khususiyyah yang didakwa itu tidak dapat dilihat maka tidak layak dia berada di depan. Ini kerana ijazah merupakan sijil
penyaksian bahawa dia mempunyai keahlian untuk memberi irsyad serta memiliki sifat-sifat mursyid. Universiti dan sekolah sekarang
semuanya ditubuhkan berasaskan sijil sebagai saksi. Sebagaimana diketahui, orang yang tidak mempunyai sijil kedoktoran tidak layak untuk
membuka klinik rawatan pesakit Orang yang tidak ada ijazah arkitek tidak diluluskan untuk melukis plan bangunan begitu juga orang yang
tidak mempunyai sijil akademik yang berkaitan tidak dibenarkan mengajar di sekolah dan juga universiti. Demikian juga dengan irsyad, tidak
harus dan tidak layak untuk mengaku mursyid bagi mereka yang tidak memperolehi keizinan untuk memberi irsyad daripada gurunya yang
mursyid, diizinkan dan mempunyai keahlian dalam perkara tersebut yang mempunyai sanad bersambung secara berturutan sehingga sampai

kepada baginda Rasulullah SAW, 100

Bagi orang yang berakal, sememangnya mereka tidak patut berubat dengan orang yang jahil tentang ilmu perubatan. Memang benar, tidak
patut bagi seseorang itu merasa cenderung untuk mengubati jiwanya dengan guru yang bukan mursyid yang tidak diizinkan secara khusus
untuk mentarbiyyah, memberi petunjuk dan irsyad. Setiap orang yang mempelajari kedudukan ilmu zaman lampau pasti mengetahui betapa
bernilainya ijazah daripada syuyukh dan betapa pentingnya mempelajari ilmu secara talagqi daripada mereka sehinggakan mereka
mengaitkan orang yang tidak mempelajari ilmu daripada ulama' dengan nama "as-shuhufi" kerana mereka mencari ilmu daripada helaian-
helaian kertas serta mengulangkaji secara bersendirian. Ibnu Sirin rahi berkata: "Sesungguhnya ilmu ini adalah agama maka perhatikanlah

daripada siapa kamu mengambil agamamu".

Rasulullah SAW telah berpesan kepada Ibnu Umar ra huma terhadap perkara tersebut dengan sabdanya:

Wahai Ibnu Umar, agama kamu itu adalah agama kamu, sesungguhnya ia adalah daging kamu dan darah kamu (darah
dagingmu) maka perhatikanlah daripada siapa kamu ambil. Ambillah agama daripada orang yang istigamah dan jangan

kamu mengambil daripada orang yang condong (ke arah kebatilan), 102

Berkata sesetengah orang arifin: "llmu itu adalah roh yang ditiupkan dan bukannya masalah atau peristiwa yang ditulis. Olch
yang demikian, orang yang belajar hendaklah berwaspada daripada siapa mereka ambil dan orang yang mengajar juga

hendaklah berhati- hati kepada siapa mereka memberi",

Ketahuilah bahawa di antara tanda-tanda mursyid ada beberapa perkara yang perlu diberi perhatian, antaranya:-

1. Apabila kamu duduk bersamanya atau di dalam majlisnya, terasa degupan keimanan dan haruman rohani. Dia hanya
bercakap kerana Allah, tidak berkata-kata kecuali dengan kebaikan dan tidak berbicara melainkan dengan memberi
peringatan serta nasihat. Hasil bersuhbah kamu mendapat manfaat daripadanya sebagaimana kamu mendapat manfaat
daripada kalamnya. Di kejauhan, kamu mendapat manfaat sebagaimana ketika berdekatan. Dari renungan matanya sudah

cukup untuk kamu mendapat manfaat sebagaimana manfaat dari lafaz yang dikeluarkannya.



2. Kamu dapat melihat bahawa terdapat gambaran keimanan, keikhlasan, ketagwaan serta tawadhu' pada kehidupan
ikhwan dan murid-muridnya. Kamu juga mula ingat ketika berkawan dan bergaul dengan mereka, mereka merupakan
contoh terbaik dalam berkasih sayang sesama muslim. Kejujuran dan pengorbanan merupakan satu persaudaraan yang
sejati Memang begitu, seorang doktor yang bijak dikenali dengan kesan rawatan serta natijah kesungguhannya. Kamu
melihat pesakit yang disembuhkan Allah melalui rawatannya keluar dari pusat rawatan dalam keadaan sihat dan penuh

bertenaga.

Memang benar, banyak atau sedikit murid bukanlah satu- satunya ukuran, akan tetapi yang menjadi pengajaran dan tali ukur
ialah dengan perubahan ke arah kebaikan dan ketagwaan. Mereka bebas daripada keaiban dan penyakit serta istigamah

dengan syariat Allah SWT.

3. Kamu melihat anak murid mereka menjadi contoh kepada semua lapisan masyarakat. Beginilah keadaan sahabat- sahabat

baginda Rasulullah SAW.

Pertemuan dengan mereka mendorong seseorang untuk menjadikannya sebagai guru, iltizam dengan majlisnya, beradab
bersamanya serta beramal dengan nasihat dan tunjuk ajarnya dalam menempuh kejayaan dan kebahagiaan dunia

mahupaun akhirat.

Berkata Imam al-Qushairi di dalam tafsirnya "Latdif al-Isharat":

Dua Ayat Yang Mengandungi Nama Allah Yang Paling Agung

Daripada Asma’ binti Yazid =%, bellau meriwayatkan bahawa

sesungguhnya Baginda Nabi s bersabda:

“Nama Allah yang Paling Agung itu ada di dalam kedua-dua ayat ini:

[1] [Ayat 163 daripada surah al-Baqarah]:

Dan Tuhan kamu ialah Tuhan yang Maha Esa; tiada Tuhan [Yang

berhak disembah] selain dari Dia, yang Maha Pemurah, lagi Maha
Mengasihani.

[2] [Ayat 1 dan 2 daripada surah Ali ‘Imran]:

Alif, Laam, Miim. Allah [itu] tiada Tuhan [yang berhak disembah]

melainkan Dia, Yang Tetap Hidup, Yang Kekal selama-lamanya
mentadbirkan sekalian makhlukNya.

T: (al-Tirmidht (279H): al-Jami’ al-Kabir (Sunan al-Tirmidht)), No. 3478
[Lafaz di atas] dan beliau berkata: (7= < Iuus W4s), (AbG Dawud
(275H): Sunan Abt Dawud), No. 1496; (Ibn Majah (273H): Sunan lbn
Majah), No. 3855 dan lain-lain. [Status: Hasan] Penuntut limu

Nota: Di dalam kedua-dua ayat tersebut, terdapat lafaz “.»". Hadith ini

adalah merupakan sebahagian hujah sebahagian para ulama’ yang
menyatakan bahawa “Hg” adalah salah satu daripada nama-nama Allah.

